
Ներածություն

Նախ ուզում եմ անդրադառնալ այս թեմային, որովհետև այն արդի է: Ներկայումս
ընթացող իրադարձությունները սերտորեն կապված են դրա հետ: Եթե չլինի
հայրենասիրությունը, ազգային արժանապատվությունը գիտակցելու կարողությունը,
ապա մենք կկորցնենք այն: Հայրենիքն այն թանկարժեք տարածքն է, որի համար
իրենց կյանքն են զոհել շատ հայորդեներ: Ուստի մենք պարտավոր ենք այն
ամբողջական պահպանել և փոխանցել հաջորդ սերունդներին: Նույնիսկ մեր ազգի
ծագման և ինքնանվան առաջացման մասին առաջնային է Մ Խորենացու -«Հայոց
պատմությունը » «Այս Հայկը Թորգոմի որդին Թիրասի որդին Գամերի որդին, Հաբեթի
որդին,հայաստանցիների նախնին է և այս են նրա ցեղերն ու սերունդները և նրանց
բնակության երկիրը:»

Տեղի ունեցող իրադարձությունների ֆոնին հասկանում ես, թե ինչքան կարևոր են
հայրենիքի գաղափարն ու ազգային արժեքները; Անհրաժեշտություն է առաջանում
սովորողների շրջանում ազգային արժեքները նորովի ներմուծել:

Հետազոտությանս նպատակն է

Զարգացնել սովորողների շրջանում ազգային արժեքներ, հայրենասիրություն,
ազնվություն ընկերասիրություն: Սերմանել աշակերտների մեջ հումանիզմի
գաղափարներ:

Հետազոտությունս կյանքի կոչելու համար օգտագործել եմ համագործակցային
ժամանակակից մեթոդներ:

Համագործակցային աշխատանքի ժամանակ ձևավորել եմ տարբեր խմբեր.

1. կայուն անդամներով
2. տարասեռ

Խմբերը իրար օգնելով նպաստում են գիտելիքի ձեռքբերմանը և առաջադրանքը
կատարելուն: Նրանք օգնում են բացակա ընկերներին անցած նյութը հասկանալու
համար, քննարկում են հանձնարարությունները :

Համագործակցային ուսուցման տեխնոլոգիան

1.Անձի զարգացման և անհատականության ձևավորում,

2. հոգեբանական և ֆիզիկական առողջության ապահովում

3. սթրեսի հաղթահարում

4 Առողջ փոխհարաբերություններում ստեղծում:

Համագործակցային ուսուցման տարրերը

1. դրական փոխկախվխծության ապահովում,

2. դեմ առ դեմ փոխազդեցություն,

3. անհատական հաշվետվություն և պատասխանատվություն ,

4. միջանձնային կամ փոքր խմբերով ձեռք բերել աշխատանքի հմտություն,

5. խմբային գործընթացի մշակում,

6. փոխներգործուն կամ ինտերակտիվ առաջադրանքի կատարում,

7. համագործակցային տեխնոլոգիայում կիրառվող մեթոդ և հնար:
Համագործակցային դաս հայոց պատմությունից

Համագործակցային ուսուցման ընթացքում խմբի յուրաքանչյուր անդամ կամ
դասարանը ներգրավված են ուսուցման մեջ ,իսկ նոր գիտելիքը
մշակվում ,յուրացվում է աշակերտների միջոցով:Այս ուսուցման ընթացքում
կարևորվում է ակադեմիական գիտելիքի ու հմտությունների ձեռքբերումը,այլև
խմբային գործընթացի մշակման միջոցով հմուտ համագործակցողներ ու գիտելիքի
ակտիվ կիրառողներ ձևավորելը: Համագործակցային ուսուցումը սովորողների
մոտ նպաստում է ինքնուրույնության և պատասխանատվության ինքնաճանաչման և
ինքնուղղորդման հմտությունների ձևաւորմանը:

Գրական ակնարկ

Արժեքային համակարգի ձևավորումն անհնար է պատկերացնել հասարակությունից,
մարդկանց հետ շփումից զատ։ Անձի արժեքների համակարգը ձևավորվում է
սոցիալականացման ընթացքում ինտերիորիզացիայի (ներքնայնացման)՝ հասարակական-
քաղաքական, բարոյական, գեղագիտական իդեալների (հասարակական փորձ և մշակույթ)
յուրացման միջոցով, որոնք բնորոշ են տվյալ սոցիալական հանրությանը։ Արժեքային
համակարգի ձևավորումն ընթանում է դաստիարակության և կրթության ընթացքում
սոցիալական փորձի յուրացման միջոցով։ Անձնային արժեքները ձևավորվում են
սոցիալականացման ամբողջ ընթացքում (Ռուչկա՝ 1976, Անանև՝ 1996, Լեոնտև՝ 1998,
Սուրինա՝ 1996)։

Անկախ այն համնգամանքից թե ուսուցիչն ինչ առարկա է դասավանդում, առարկայի
համատեքստում և առարկայի համատքեստից դուրս, դասի ընթացքում անհրաժեշտ է
ուշադրություն դարձնել սովորողների շրջանում արժեքային համակարգի ձևավորմանը:
Սովորողները իրենց արժեքներն ու մոտեցումները գիտակցաբար համեմատում են
տարբերվող արժեքների և մոտեցումների հետ, որպեսզի ավելի տեղյակ լինեն, թե
ինչպես են նրանք ձևավորում իրողությունը։
Արժեքների կարևորությանը հանգում ենք վերլուծությունների, համեմատությունների
միջոցով:
Վերլուծություն. նմանությունների և տարբերությունների ետևում դրված են առանձին
աշխատակարգերի, մտքերի, արժեքների և համոզմունքների բացատրությունները։
Ուսուցիչները կարող են օժանդակել սովորողներին, որպեսզի վերջիններս վերլուծեն այն
ամենն, ինչ կարող է ընկած լինել այլոց արածի ու ասածի մեջ և նրանց տեսածի հիմքում։
Սրան կարելի է հասնել, օրինակ՝ հանգամանալից քննարկման և վերլուծության միջոցով՝
հարցումների վրա հիմնած մեթոդներով կամ գրավոր կամ ձայնա/տեսա աղբյուրների
միջոցով։ Այնուհետև կարելի է թույլ տալ, որ սովորողները մտազննեն այս
վերլուծությունը՝ իրենց իսկ օրինակով:

Համեմատում/համեմատություն. սովորողները կշահեն, եթե ենթակա լինեն
«տարբերություններին»։ Սովորողները հաճախ համեմատում են անծանոթ երևույթը՝
ծանոթի հետ և հետևություն անում:

Վելուծություն

1-ին դասի ժամանակ կիրառեցի մտագրոհ վարժությունը , աշակերտները մեկը
մյուսին հերթ չտալով ներկայացնում էր հայրենիքի կարևորությունը, պայքարի
անհրաժեշտությունը, անհատի դերը տեղի ունեցող իրադարձությունների ֆոնին:
Երկրորդ դասին օգտագործեցի T-աձև վարժությունը , որը նույնպես իր դրական
ազդեգությունը ունեցավ;Սովորողները համեմատեցին Սյունիքի և Արցախի
պայքարը և այն, թե ինչ արժեքային համակարգ է ձևավորվում նրանցից
յուրաքանչյուրի ժամանակ:

Սովորողներից երեքը կարողանում էին ճիշտ վերլուծել հայրենիքի գաղափարը,
Երեխան պետք է գնահատի պահի լրջությունը և հայրենիքը կորցնելու վտանգը:
Ճիշտ վերլուծի ստեղծված իրավիճակը և գնահատի զինվորների քաջությունը: Նրանց
մեջ ձևավորվում է հայրենասիրություն, հայրենաճանաչողություն և
հայրենապաշտություն: Աշակերտները արժևորեցին Սյունիքի անկախությունը,որի
կանգուն մնալը կլիներ Հայաստանի ազատության գրավականը:

Եզրահանգում

Մենք կատարեցինք 2 դասի շրջանակներում ուսումնասիրութուն: 1-ին դասին
մասնակցեցին 8 հոգի , ունեինք 1 բացակա: Բայց դասի քննարկմանը մասնակցեցին 6
հոգի, որոնցից առավել ակտիվ էին 3 հոգի:

2րդ դասի շրջանակներում ընդհանուր մասնակցեցին 9 հոգի, որից ակտիվ
մասնակիցները 5 հոգի էին:

Կարծում եմ օգտագործված մեթոդը , որոշակիորեն իրեն արդարագրել է, բայց պետք է
հաշվի առնել նաև այն փաստը , որը այս մեթոդը կարող է չարդարացնել իրեն այլ
դասարաններում , որը կարող է պայմանավորված լինել տարբեր պատճառներով :
Դրա համար էլ կարող ենք ոչ թե օգտագործել 1 մեթոդ տարբեր դասարաններում , այլ
կախված դասարանում երեխանների առանձնահատկություններից ընտրել մեթոդը:

Օգտագործված գրականության ցանկ

«Ռեյնահարթ»- 2000 էջ 80

Մ. Խորենացի «Հայոց պատմություն»

Շայեր Մ. Ադև Պ. «Ուսումնառության մտածողություն»

Բ ի և Բոյդ Դ. «2000 «Զարգացող երեխան» 10-րդ հրատարակություն Լոնդոն

Դաս 1-ին

Թեմա՝ Սյունիքի ազատագրական պայքարը: Դավիթ Բեկ

Առարկա-հայոց պատմություն
Օգտագործվող նյութեր դասագիրք աշխատանքային տետր

Դասի նպատակը

1 իմանա ազատագրական պայքարի նշանակությունը հայրենիքի պաշտպանության
գործում

2 կարողանա գնահատել ստեղծված իրավիճակի լրջությունը

Վերջնարդյունքները

1 վերլուծել ազատագրական պայքարի նշանակությունը

2 հիմնավորել հաղթական ավարտի նշանակությունը

3 գնահատել պահի լրջությունը ՈՒսումնադիտական պարագաներ- քարտեզ, դասագիրք, տետր:
Ուսուցման մեթոդ և հնար ինտերակտիվ մեթոդ- շարադրանք, քառաբաժան
վարժություն :

Դասի ներածական մաս –Խթանում Հետաքրքրության ստեղծում :
Ծանոթացում դասանյութին ,խնդիրներին ,նպատակներին:
Ակտիվացում –խթանում
Անց է կացվում ինտերակտիվ հարց ու պատասխան՝ հիմնված աշակերտների
ունեցած գիտելիքի վրա: Համառոտ շարադրանքի միջոցով ներկայացվում են
դասանյութի առանցքային խնդիրները:
Իմաստի ընկալում
Ուսուցանվող նյութի բովանդակության ուսումնասիրում և հետազոտում:
Կատարվում է խմբային աշխատանք: Վեր են հանվում ինքնապաշտպանական
մարտերի կարևորությունը: Նշվում են հերոսների անուններ , որոնք կռվել ու
մահացել են հանուն հայրենիքի:
Ամփոփում –կշռադատում
Արդյունքների վերլուծություն, հետադարձ կապի ապահովում , հետագա անելիքների
հստակեցում: Զրույցի միջոցով ամբողջացվում են սովորողների ձեռք բերած
գիտելիքները:
Տնային առաջադրանք հանձնարարվում է ուսումնասիրել դասը, տրվում է խմբային
աշխատանք,պատրաստվում են հետևյալ հարցերի շուրջ մտածել
ա) Սյունիքի ազատագրման գործընթացը,

բ) Դավիթ Բեկի գործունեությունը:
Տրվում է անհատական աշխատանք տ-աձև աղյուսակի միջոցով
համեմատել ,զուգահեռներ անց կացնել Նժդեհյան ժամանակի Սյունիքի հետ:

Դասի պլան 2

թեմա-Ազատագրական պայքարն Արցախում

առարկա-հայոց պատմություն

Հիմնական հարցեր՝

1.Ժողովրդի ինքնագիտակցության բարձրացումը

2.Սղնախների ստեղծում

3 Տեղի հայերի համախմբումը

Նպատակը և խնդիրները

Իմանա այն խնդիրների դերը ,որը նպաստում է հայրենիքի պաշտպանության գործին
Գիտակցի հայրենիքն ու անկախություը կորցնելու վտանգը :

Կարողանա - գնահատել ստեղծված իրավիճակը և դրա հետ կապված
համապատասխան ձեռնարկումները

Գիտակցի -հայրենիքը կորցնելու վտանգը և ամեն ինչ անի այն չկորցնելու համար:

Դիդակտիկ նյութեր և պարագաներ դասագիրք ,քարտեզ տետր

Դասատիպը Նոր նյութի ուսումնասիրման դաս :

ՈՒսուցման մեթոդ-հնարներ , մտքերի քարտեզագրում, ինտերակտիվ մեթոդ,
էվրիստիկ զրույց , t ձև աղյուսակ:

Դասի ընթացքը

1-ին փուլ -Ներածական մաս: Աշակերտների ուշադրության գրավում (խթանում) ,

2. հետաքրքրությունների ստեղծում,

3. ծանոթացում դասանյութին, խնդիրներին, նպատակներին:

2-րդ փուլ - Անցեկացվում ինտերակտիվ հարց ու պատասխան՝ հիմնված
աշակերտների ունեցած գիտելիքների վրա : Հմառոտ շարադրանքի միջոցով
ներկայացվում է առանցքային խնդիրները:

3-րդ փուլ- Իմաստի ընկալում: Ուսուցանվող նյութի բովանդակության
ուսումնասիրում և հետազոտում: Մտքերի քարտեզագրման միջոցով վեր է հանվում
պայքարի նշանակությունը և ճիշտ կողմնորոշվելը տվյալ պահին:

4-րդ փուլ- Կշռադատում:

Արդյունքների վերլուծություն , հետադարձ կապի ապահովում, հետագա անելիքների
հստակեցում:

Անց է կացվում էվրիստիկ զրույց, որի միջոցով ամբողջացվում է սովորողների ձեռք
բերված գիտելիքները:

Տնային հանձնարարություն՝ պատմել թեման և տետրի մեջ գրառել կարևոր
իրադարձությունները ու թվերը:


